
Vælkomin til triðseinasta dystin í ár.  

Seinasta sunnudag fór bólturin endiliga á rull aftur í Meistaradeildini. 
Spenningurin er í hásæti, og tá er tað leingi at bíða í tríggjar vikur. Hinve-
gin er eisini spennandi at fylgja okkara gulu á ferð við hinum á 
landsliðnum. Tað var serliga stuttligt at síggja Emil fáa sínar fyrstu mi-
nuttir á A-landsliðnum ímóti Moldova. 

Dysturin ímóti Skála var enn ein áminning um, hvussu tætt tað er í 
Meistaradeildini. Eftir at Skála og KÍ løgdu seg á odda vóru vit eina løtu 
nummar tvey í deildini. Okkara menn vístu ímóti endanum av fyrra hálv-
leiki enn einaferð, at teir fella ikki í fátt. Beinir og Petur syrgdu við tvei-
mum skjótum málum fyri, at vit hálaðu enn ein sigur í land. 

Vit liggja enn nummar eitt, og tað eru tríggjar finalur eftir. 

Í dag taka vit ímóti 07 Vestur. Dagsins mótstøðulið vann ein greiðan 3-0 
sigur á EB/Streymi. Harvið meldaðu teir seg av álvara inn í stríðið við at 
yvirliva í deildini. 

Meistaradeildin hevur víst seg frá síni bestu síðu í ár. Tað er spenningur 
um FM, evropeisku plássini og niðurflytingina. Øll liðini hava enn okkurt 
at spæla fyri. 

Okkara fjepparar koyra enn á. Tað hevur stóran týdning, at áskoðararnir 
møta upp og bera okkara lið á mál. Okkara Guliganz liggja eisini nummar 
eitt í ár! 

Góðan dyst! 

Saman standa vit sterk. 

Myndir: Hjalmar Jóhan Juul 



www.lemu.fo 

STØÐAN 

Eg var ikki sørt tikin á bóli, tá eg var til dystin móti B36 í Gundadali hendan 

dagin. 

Ikki av úrslitinum, ella spælinum, ella nøkrum øðrum, ið fór fram á vøllinum. 

Men eg fekk eina áheitan at skriva eitt innlegg til komandi Vespuna. Tað hevði eg ikki 

roknað við. 

Ikki tí, eg eri NSÍ’ari um ein háls, men eg síggi ikki so nógvar dysti, sum eg kundi hugsað 

mær. 

Stórstu skreytirnar sum NSÍ’ari gjørdi eg fyrsta árið, ið eg leikti við NSÍ. Tað var við 

smádreingjunum, afturi í 1979. Vit høvdu tann legendariska Tummas hjá Hennebeth 

sum venjara, og hann hevði verið  venjari í fleiri ár, men tað var nær við og næstan 

hvørja ferð. Eg haldi at HBa vann hvørja ferð. 

Men í 79 bragdaði tað. 

Faktiskt var hetta fyrsta FM heiti hjá NSÍ nakrantíð. Gott nokk vunnu vit 2. deild í 1978, 

men tað æt ikki FM, men vinnarar av 2. deild. 

Eg minnist næstan hvønn einasta dyst, men lunnarnir undir FM heitið vór lagdir eftir 

ein sera spennandi dyst móti HBa í Havn í oysandi áarføri á niðara vølli í Gundadali, har 

vit vunnu 4-3. HBa snávaði á Sandi móti B71, so gjørdi tað onki, at vit taptu seinna 

dystin móti HBa við Løkin í Runavík, tí vit vunnu allar hinar dystirnar. Um eg minnist 

rætt, vóru ÍF og Skála eisini í okkara bólki. Vit komu víðari úr bólkinum, og møttu KÍ í 

semifinaluni, og meini vit vunnu fyrru finaluna í Runavík við 5-0. Seinna var spæld í 

ivasomum veðri, grovur heglingur seinastu løtuna, men vit vunnu hóast tað 3-2. 

So skuldu 2 finalur spælast móti Streymi. Fyrst á Skála. Dysturin endaði 0-0, men 

dómarin segði at dysturin skuldi avgerast, so tað bleiv longd leiktíð og 

brotssparkskapping, ið vit vunnu. Men Streymur kærdi avgerina, og fingu viðhald, 

soleiðis, at tá vit møttust við Løkin stóð alt á jøvnum, tá vit byrjaðu. 

                                                              

              …….FRAMHALD 

Ragnar O. Sundstein 

NSÍ’arin 



74 32 07 



MÁL 



sp/f thePetur 

Heiðavegur 15, 2A tv 

600 Saltangará 

+298 50 85 75 

petur@thepetur.com  



VenjarI : Tór-ingar Akselsen 

1 Kristian Joensen (M) 
2 Sammy Skytte 
3 Viljormur Davidsen 
4 Daniel Obbekjær 
5 Alex Freyr Elísson 
6 Beinir Nolsøe 
7 Aron Knudsen 
8 Brandur H. Olsen 
9 Tobias Hestad 
10 Klæmint A. Olsen (L) 
11 Marius Kryger Lindh 
16 Petur Knudsen 
17 Jann Julin Benjaminsen 
18 Mórits Heini Mortensen 
22 Jóel Tróndargjógv 
23 Diktus Olsen 
24 Betuel Hansen 
28 Markus Danielsen 
29 Emil W. Joensen 
32 Bárður Jógvanson Hansen 
33 Michael Przybylski 
13 Tom Amos (M) 
30 Dánial Danielsen (M) 
 
 
 
VenjarI : Sigurður Ragnar Eyjólfsson  

 





 FRAMHALD…….. 

Seinna finalan var eisini jøvn, vit komu á odda 1-0 í fyrra hálvleiki, men teir 
javnaðu í seinna. So tað bleiv aftur brotsspørk. Tá 5 vóru skotin í part stóð 
framvegis á jøvnum. Høvdu brent eitt brotsspark í part. Vit skutu fyrst, og 
tað 9’inda og seinasta brotssparki hjá okkum varð eg biðin um at skjóta, og 
tað sat dygst úti við vinstru stong, málmaðurin fór hinvegin. Okkara má-
lmaður, Jón Hansen, tók so teirra skot, og so vóru vit meistarar.  

Eg minnist at tað vóru nógvir áskoðarar til dystin, og 1. Deild spældi 
aftaná, men tá fóru fleiri av áskoðarunum til hús. Kanska var niðurflyt-
ingin longu staðfest. 

Aftur til nútíðina :-) 

Nú eru bert 3 umfør eftir, og støðan er soleiðis, at vit hava nógv best kort á 
hondini til at gerast FM vinnarar í ár. So tað er háspenningur í luftini. Tí tað 
eru longu langt síðan at einasta FM heiti kom til høldar. Ja, so langt síðan, 
at fleiri, ið ikki vóru fødd tá, hava fingið koyrikort í dag. So tað er tíð uppá. 

Nú er tað, at vit fjepparar mugu vísa okkara dygga stuðul, sum kann bera 
leikararnar tey síðstu fetini fram móti FM. 

Ikki so, at vit skulu taka alt í einum, men sum vit kenna tað so væl  

EIN DYST Í SENN. 

Koyr á NSÍ. 

Ragnar O. Sundstein 

NSÍ’arin 











www.lemu.fo 






